
/上海闲话

老早辰光个电影院，
大门两边侪有两大块张
贴电影海报个地方，上面
画着电影里最经典个画
面。两幅画个下角，分别

写着“今日开映”、“下期开
映”字样。迭种电影海报，因为
面积大，老远就能看见；又因

为画得生动逼真，交关吸引人。
电影海报画得好坏，搭仔电影生

意大有关系呢。
记得上世纪六十年代初，《红

色娘子军》上映，电影海报浪，主
角人物吴琼花个两只眼睛好像
要喷出火来；紧抿个嘴角也露着

坚毅、倔强、复仇个神态，非常吸
引人。后来，《!"号兵站》《铁道游
击队》《李双双》等影片相继放
映，电影海报侪起到了老大个宣
传作用。
电影海报侪是人工手绘个。由

于面积相当大，一幅画，往往要用
交关整开个纸拼凑而成。埃个辰光
条件差，画海报人员要算准日脚，
啥辰光画好，啥辰光贴出，勿能脱
班个。同行之间，还要别苗头。

张贴电影海报总会吸引老老
多个路人观看，一般尽量拣呒没风
个上半天。有一趟，我正好走过沪

西电影院，看到里向头出来两个
人，一个人身着藏青色个大褂，身
浪向、袖子口，侪是各种颜料痕迹，
胳肋肢窝夹仔一大卷画纸，看伊个
风度，就晓得是个画师；另一个掮
仔八脚扶梯，一只手拎着一大桶浆
糊，用勿着讲，迭个人是帮手。两个
人拨手里个纸卷、家生摆辣墙角边
浪，先搁好扶梯，爬上去撕脱原来
“今日开映”个画面，有个地方因为
贴得太牢，还要用铲刀铲去一层，
弄得地浪一大堆纸屑垃圾。等版面
浪一塌刮子弄清爽，再操作下一
步。帮手先上去用大刷子刷浆糊，

贴好上角浪向一张，按顺序，从上
而下。画师就辣下面“监工”，指挥
调整角度，保证拼接质量。旁边看
个朋友，也蛮热心，一道帮忙喊：
“右角高一点，左角低一点。”尤其
是人面孔，推扳勿得一眼眼。假使
人物个鼻头贴歪了，还会引起“观
众”个哄笑。有两个捣蛋鬼还会存
心叫：“蛮好！蛮好！”场面邪气闹
猛。迭个辰光，上街沿人山人海，连
人行道下面也立了勿少人。交通警
察也管勿了介许多，眼开眼闭，顶
多叫一声：“大家往上街沿靠靠！”
海报贴到一半，看客人群里，还会

有人打赌，下期放啥？主角
是啥人演个？等等。

当然，大家主要是来欣
赏海报个。有一次，新贴上
去个是电影《甲午风云》海报，
李默然扮演个邓世昌，交关有
气质，非但形似，而且神似，连
伊面孔浪个粗皮粒子也画得入
木三分，邪气逼真。

现在网络时代，新片宣传方
式、手段更丰富先进了，勿再需要
各家影院自家绘制电影海报。然
而，阿拉搿辈人，还是老怀念埃些
年份个电影海报个。

! ! ! !上海人一定还会记得足球人
王国林个。十多年前个上海滩有两
支名气乓乓响个足球队，一个是老
牌子个申花队，一个是新品牌个中
远队。王国林就是中远俱乐部个副
老总，伊可以算是球队对外个发言
人。王国林以一口上海闲话来应付
各地媒体个采访。凡有挖空心思个
老记来打探球队个动向，王国林常
常以一句“瞎讲”来关脱大家
个问号。上海闲话“瞎讲”等于
北方人讲个“胡说”。外地记者
弄勿懂上海闲话，按音照
录之后就记成了“哈讲”。
一段辰光里，“哈讲”成为
王总王国林个代名词。王
国林最出挑个一个段子
是伊请当时红遍足坛个
金哨裁判陆俊吃了
一记生活。陆俊
执法中远队

个一场关键比赛，明显偏袒对方、
欺压中远。中场休息陆俊辣走道里
拨王国林拦下评理，拉拉扯扯中金
哨被挨了一巴掌。金哨后来被证实

为墨墨黑个黑哨，进班房去哉。王
总怒劈金哨、陆俊抱头鼠蹿成为绿
茵场上个经典。我当时在场，有幸
成为目击者。王国林值得敬佩。

瞎讲，很干脆。上海人还会讲
瞎三话四、瞎七搭八，意思是一样
个。讲了以后还有动作出来，就是
瞎乱撞了。乱来一气，勿辣正规正
常个路数上，叫别人家看勿下去。
“搿根电线搭伊根电线勿是一路
个# 勿懂勿要瞎乱撞，要弄出人性
命个# ”比瞎乱撞稍微轻了一层意
思个胡来蛮搞，上海人称之为瞎乌
搞。瞎乌搞是有一些上海人捣浆糊
个手段。“腌笃鲜个汤水里侬放香
肠进去，真是瞎乌搞# 有搿能介个
烧法�？”上海人自嘲自家做勿来
就会讲“瞎弄弄”。“夜饭小菜烧好
哉。瞎弄弄个，味道还算过得去# ”
对付瞎乱撞、瞎乌搞、瞎来来，客气
一点个上海闲话是：“请侬覅瞎起
劲# ”瞎起劲就是假积极、瞎积极，

领受勿到表扬个。
以瞎字打头个上海闲话有交交

关关。瞎，除了眼睛失明个意思外，
可以讲是一个副词，非常，极其，是
用来比喻程度个。瞎嗲，瞎好看，瞎
漂亮，瞎光生，瞎结棍，瞎硬，瞎软，
瞎热，瞎冷，瞎烫，瞎亮，瞎暗，
瞎穷，瞎有铜钿，瞎大、瞎小、瞎
长、瞎短……勿好意思再瞎
下去了。一时头是瞎勿光
个。老上海看到此地，要请
我吃排头了#“瞎来瞎去，
是瞎和调了#”弄出来介许
多瞎，再下去要成“瞎话三
千”了。就此打住。

! ! ! !滑稽艺术表演大
师袁一灵去世多年，
但是伊个舞台形象一
直辣海上海人个心
里。粉碎“四人帮”后，
滑稽戏重新上演，袁
一灵辣戏里演一个做
奶油话梅个老师傅。
“文革”当中批判做奶
油话梅个老师傅，讲
伊做奶油话梅是为封
资修服务，伊是反动
学术权威，打得伊浑
身是伤，血溚溚渧。袁
一灵叙述搿段经历，
有一句台词交关灵
光：“伊拉勿拿我当奶
油话梅，打得我是像
拷扁橄榄。”当时剧场
里爆发笑声。迭个是
滑稽戏需要个效果。
同时，迭句台词经得
起推敲回味。一、台词
搭角色邪气般配，三

句勿离本行。二、比喻特别恰当。
拷扁橄榄制作第一步就是“拷”，
要拷交关辰光，拷得皮开肉绽，
然后腌制才能入味。“扁”迭个字
真是体现了上海闲话个多采，非
常形象个表达了拷打个沉重，用
辣人身浪，自然就是残酷。三、还
有一点含义需要挖掘。阿拉小
辰光吃拷扁橄榄侪晓得橄榄肉
豁开来，里向核是完整无损个，
迭个也体现了皮肉虽然受到摧
残，但骨气仍旧保持石骨铁硬。

人家侪讲吃檀香橄榄回味
赞，而迭句“拷扁橄榄”个台词让
我回味一直老浓个。“文革”时批
判滑稽戏“庸俗、肤浅”，实在是
硬装榫头。袁一灵个迭句台词
称之谓隽永，一点勿过分。

现在市中心区域侪已是立体交
通，倒退二三十年基本是空白。伊辰光
火车穿越市区，经过个道口会提前收
到信号，然后放下栏杆，行人车辆只好
停让。迭张照片是 "$%!年光新路道口
火车开过后刚又放行个情景。迭个辰
光，火车进出老北站亨八冷打只有共
和新路一座旱桥。铁道搭火车站最初
位置是城市边缘，对交通影响勿大，但
随着城市个发展，市区道口交通拥堵
个情况越来越严重。上海人道口碰到
火车叫“吃着火车”，有辰光一吃就是
几部火车，迭种滋味邪气勿好受，用
“吃”字来形容还真是最能体会、表达，
最贴切、着地了。 陆杰 摄 林庸 文

吃火车

! ! ! !大冷天汏把热水浴，然后钻进
暖烘烘个被头筒，是一桩老舒服也
老正常个事体。但是，老底仔汏浴就
呒没介便当了。

我老早住拉老式公房，呒没独立
卫生，也就是讲呒没单独个汏浴设备。
不过，再艰苦浴总归要汏，乃末因地制
宜发明了“土浴室”：辣灶披间当中个一
块空地，就是平常汏衣裳拣小菜个地
方，拿后门、腰门关上，隐蔽性有了，由
于是单亭子间，从晒台上可以看到下
面，实际上就是半露天个浴室。夏天搭
春秋天，勉强还能对付。到了冬天，汏浴
就成了桩头痛事，曾经尝试移到房间里
洗澡，但汏好以后，收捉、拖净地浪个
水，身浪往往又是一身汗。在“土浴室”
汏浴，事先将铜吊、热水瓶都装满了热
水，尽管冷，由于热水勿断，一边汏，一
边抖豁，告咾感冒是经常个事。也想过

到“混堂”去，但想想价钱贵，冬天混堂
又人轧人，汏点浴也是活受罪。
事情有了转机，老婆调到厂警卫

室去了，专门看管大门，迭个看门，最
大个权力就是可以放人进来汏浴。厂
周围个居民侪老巴结门卫，目的就是
搞好关系，以便高抬贵手。汏浴个时
间一般辣夜里向 %点半左右，搿个辰
光中班呒没下班，常日班加班以后则
下班了，而夜班又呒没上班，正好是
空档辰光。我用脚踏车带上囡儿，到
厂门口，先露个面，等到门房间里个
人手招一下，好像搞地下工作一样，
立马匆匆忙忙冲向汏浴间。"&多岁
个囡儿由伊姆妈交拨女同事，请伊拉
关心一下，帮忙拿热水冷水调好。经
常听见进汏浴间个人问：“水好�？”
开始勿懂，后来才晓得是指热水稳定
�？由于大炉间原因，热水忽冷忽热

是经常发生个，再加上工厂浴室个水
龙头每天有几百号人辣拧，合适个温
度很难调，弄得勿好，热水当头浇来，
烫伤皮肤，双脚跳，或者一盆冷水倒
下来，搿能个尴尬真让人哭笑勿得。
到老婆厂里汏浴勿是“隑牌头”个，是
难板“戳一枪”，等老婆上中班，一般
要三个礼拜才有一趟。放人进厂里汏
浴也是偷偷摸摸，弄勿好厂领导会
“杀差”（突袭检查）。查到了要“吃牌
头”，严重个要扣奖金。所以汏浴要速
战速决，我汏好以后，赶紧到门口等
辣海，等囡儿出来，骑上车就走。

厂里一般辣春节前向职工家属
发点进厂汏浴票子。迭个辰光阿拉一
般勿轧闹猛。因为搿个时候，前来汏
浴个人简直可以用下饺子来形容。

"$$'年，我搬家了，终于有了独
立卫生，汏浴难也就成了往事。

汏浴往事

! ! "(移民刚刚到上海，大家侪
是脚碰脚个，各人头浪一爿天，就
凭自家个本事伸手脚。

"各人自做各人的事! 机会均

等 #大家一起顶着一片天 $每

个人都能做主角 %大家差不离

)*上海自由竞争个经济行为
培养了上海人个一种硬碰硬、实
打实精神，做事体勿能够野豁豁。

"实事求是!过硬!经得住考

验 #滑头&不负责任 $做事很

马虎! 不负责任 %做事说话没

有分寸"不着边际

+*上海人办事门槛精，讲究
懂经，样样来事。

"很精明 #精通!在行 $

行 %遵守秩序

,* 辣各种交往脱机会面前，
需要活络，勿好死板板。

"做事敏捷利索! 手脚勤快

#精力集中&有耐心 $认真不越

轨 % 灵活!通达

金木#答案在本期找$

沪语小考

请选择下列句中划线
上海话语词正确解释

答案%'(" )*%

+*# ,*%

天冷老搭子 勿离汤婆子

光光扁样子 鼓鼓铜肚子

热水一壶子 灌满紧盖子

拎进布套子 塞辣棉被子

捂脚暖身子 梦里哼曲子

天亮倒盆子 水温老样子

揩面汏袜子 低碳好法子

汤婆子 创作!杨建明


